
 

 
 

2023KO AZAROAREN 10eko BILKURAKO AKTA. 
 

Tokia: Berako Herriko Etxea.  
Eguna: 2023-11-10. 
Hasiera ordua: 09:00. 
Bilkura mota: berezia, 1. deia. 
 
BERTARATUAK: 
  
EH BILDU  
Patxi Castillo Graciarena 
Maria Guadalupe Mendigutxia Etxebeste 
Jose Esteban Aguirre Zubieta 
Adela Arlegi Goienetxe 
Angel Pombar Sainz 
HERRIRAKO 
Jose Antonio Oyarzabal Iribas 
 
EZ EGOTE JUSTIFIKATUAK: 
Ines R. Matxiarena Aldalur 
Francisco Larrechea Lazcano 
Estibaliz Pinacho Olaciregui 
Andoni Andueza Intxaurrondo 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel Jose Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. 23-01615 GORA JOTZEKO ERREKURTSOA, OSOKO BILKURAK 2023-06-26AN 
HARTUTAKO ERABAKIAREN AURKA (ERABAKI HORREN BIDEZ, "URA 
BANATZEKO SAREA BERRITZEA ZALAINGO BILTEGIKO GILTZEN GANBERATIK 
BERAKO FORU PLAZARA" PROIEKTUA, BAI ETA UKITUTAKO ONDASUN ETA 
ESKUBIDEEN ZERRENDA ERE BEHIN BETIKO ONARTZEKO OSOKO 
BILKURAREN 2023KO MARTXOAREN 22KO AKORDIOAREN AURKA JARRITAKO 
BERRAZTERTZEKO ERREKURTSOA EZETSI ZEN). 
 

Ikusirik: 
 
- Nafarroako Administrazio Auzitegiko lehendakariaren probidentzia, 2023ko irailaren 28koa, 

zeinaren bidez Udalari jakinarazten baitzaio 23-01615 zenbakiko gora jotzeko errekurtsoa, Maria 
Agustina Damboriena Damboriena andreak, Eliz-aldea SL enpresaren izenean,  jarria Berako 
Udaleko Osoko Bilkurak 2023ko ekainaren 26an hartutako erabakiaren aurka. Erabaki horren 
bidez, "Ura banatzeko sarea berritzea Zalaingo biltegiko giltzen ganberatik Berako Foru plazara" 
proiektua, bai eta ukitutako ondasun eta eskubideen zerrenda ere behin betiko onartzeko Osoko 
Bilkuraren 2023ko martxoaren 22ko akordioaren aurka jarritako berraztertzeko errekurtsoa ezetsi 

zen. 
 
- Marcos Erro Martinez abokatuak 2023ko urriaren 30ean egindako txostena. 
 
6/1990 Foru Legea garatzen duen Erregelamenduko (279/1990 Foru Dekretua)  12. artikuluan 

ezarritakoaren arabera, 
 
aho batez ERABAKI DA: 
 
1. Aipaturiko txosten idatzia onestea. 
 
2. Adieraztea nahitaezko epatzeak egin direla Nafarroako Aldizkari Ofizialaren 223. 

zenbakian, 2023ko urriaren 26koan, argitaratutako iragarkiaren bidez. 
 
3. Nafarroako Administrazio Auzitegiari bidaltzea onetsitako txostena, administrazio 

espedientearen kopiarekin batera, epatzeko iragarkiaren kopia erantsita. 
 
2. BERRAZTERTZEKO ERREKURTSOA, OSOKO BILKURAK 2023-09-20AN 
HARTUTAKO ERABAKIAREN AURKA (KATASTROKO 6. POLIGONOKO 69. 
PARTZELAKO (LARUN) HERRI-LURRA TELEKOMUNIKAZIO-AZPIEGITURARAKO 
OKUPATZEKO ESPEDIENTEAN AURKEZTUTAKO ALEGAZIOAK EZESTEA). 
 

Ikusirik: 
 
- Valentín Murillo Barea jaunak, Sistelec Soluciones de Telecomunicación SL enpresaren 

izenean, jarritako berraztertzeko errekurtsoa Berako Udaleko Osoko Bilkurak 2023ko irailaren 
20an hartutako erabakiaren aurka. Erabaki horren bidez ezestu ziren Berako katastroko 6. 
poligonoko 69. partzelako (Larun) 78 metro karratuko herri-lurra telekomunikazio-azpiegiturarako 
okupatzeko espedientean aurkeztutako alegazioak; espedientea Nafarroako Gobernuari igortzea 
erabaki zen ere, hark onets dezan. 

 
- Errekurritutako akordioan transkribatu ziren espedientearen aurrekariak. 
 
- Marcos Erro Martinez abokatuak 2023ko azaroaren 6an egindako txosten juridikoa, zeinak 

ondorioztatzen baitu bidezkoa dela berraztertzeko errekurtsoa ez onartzea, bertan adierazten diren 
oinarri juridikoengatik, zeinak transkribatutzat jo eta onartzen baitira: errekurritutako erabakia 
administrazio-bidea amaitzen ez duen izapide-egintza bat da. 

 
Azaldutakoan oinarriturik eta kontuan izanda 39/2015 Legeko 116. eta 88.6. artikuluek 

xedatzen dutena, baita aipatutako txosten juridikoaren arrazoiak ere, haren edukiak osatzen baitu 
akordio honen  arrazoitzea,  

 
aho batez ERABAKI DA: 
 
1. Ez onartzea Valentín Murillo Barea jaunak, Sistelec Soluciones de Telecomunicación SL 

enpresaren izenean, jarritako berraztertzeko errekurtsoa Berako Udaleko Osoko Bilkurak 2023ko 
irailaren 20an hartutako erabakiaren aurka, aipatutako txosten juridikoan azaldutako arrazoiengatik.  

 
2. Erabaki hau jakinaraztea errekurtsogileari, txosten juridikoaren kopiarekin batera. 
 
Beste aztergairik izan gabe, 09:15ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

